
Kailasamaulivarnanam

కైలాసమౌలివర్ణనమ్ 

మణిద్వీపనీపాన్ప్రపశ్యామ్బికే త్వం తవాపారమోదప్రదా  సా చ భూమిః ।
సుధాసిన్ధుకల్లోలశీతాతివాతో   మహానన్దకన్దం   విధత్తే మహేశి ॥ ౧౬॥
హరిన్మణినిభేఽద్రిజే  తవ శరీరకాన్త్యాధికం
సమస్తకలధౌతజోఽప్యగవరోఽయమప్యున్నతః ।
విభాతి హరితప్రభస్సమృగపక్షివల్లీద్రుమః  
ప్రపశ్య  ముకురేఽమ్బికే తవ సరూపభాగ్యాధికః ॥ ౧౭॥
మన్మౌలిస్థితచన్ద్రకాన్తినికరైః    కాన్త్యా స్వయా శైలరాట్
స్వామ్యాపారశిఖాభినృత్తశిఖిభిః పుంస్కోకిలానాం రవైః  ।
సారఙ్గై రురుకైర్బకైశ్చమరిభిః   ప్రోద్భూతపుచ్ఛేస్సదా
ఖడ్గానాం  నివహైర్లులాయజకులైః    ప్రోడ్డీనదేణీకులైః    ॥ ౧౮॥
హరితమణితృణాగ్రం  సఞ్చరన్తశ్చరన్తి కనకమయమృగాస్తే ముక్తబిన్దూచితాఙ్గాః   ।
రజతనిభకపోతా రత్నపాదాః కణాశాస్స్వకగలరణితైస్తే   స్వప్రియాపృష్ఠలగ్నాః   ॥ ౧౯॥
హంసానాఞ్చ కులం స్వవక్త్రజమహాముక్తాఫలైః   పక్షతి-
వ్యాధూనాత్తదిగన్తకాన్తిబహులాస్తే స్వచ్ఛదేహామలాః ।
క్రీడన్తి   ప్రసభం  ప్రభూతపయసి  ప్రోత్ఫుల్లరక్తాబ్జినీ   -
మధ్యస్థా ఇవ చక్రవాకజకులం  మౌనం విధత్తే శివే ॥ ౨౦॥
సుఖయతి మృదువాతోఽప్యత్ర భీత్యా మమాద్య మృగమదసుమసంస్థైర్గన్ధమాద్యత్పరాగైః   
॥ ౨౧॥
కస్తూరీమృగకా అపి ద్రుతతరం  ధావన్తి గన్ధాశయా -

స్స్వస్యాఙ్గస్థితమప్యుమే   నహి తరాం జానన్తిమూఢా ఇవ ।
దేహేషు స్థితమప్యుమే  మునిసురా జానన్తి నో మాం యథా
తద్వత్తేఽపి మృగా విమూఢమతయః కైలాసశైలే   మమ ॥ ౨౨॥
మృదుతరకేతకధూలీపాలీపిఞ్జరితశైలవరమానుః   ।

కైలాసమౌలివర్ణనమ్ 

కోనుసుస్వన్న భజేతాప్యత్రస్థా  దివిషదో హసన్త్యేవ ॥ ౨౩॥
హరిన్మణినిభాశ్శుకా వదనరత్నగోమేదకా-

స్సురత్నమణికల్పితాః కనకహీరనీలప్రభాః  ।
వదన్తి నగమౌలిగాశ్శివ శివ ప్రభో  పాహినః
ప్రకృష్టదయయా   దృశా ప్రమథనాథ  కష్టం  హర ॥ ౨౪॥
సుశారికసుకోకిలా హర హరేశ విశ్వేశ్వరా-

ప్యనాథజనవత్సల పురహర ప్రపశ్యాద్యనః  ।
ఇతి ధ్వనికృతస్మదా శిఖరిశీపజహతా-

సురత్నమణిసన్నిభాస్తరలకాన్తరక్తాక్షకాః ॥ ౨౫॥
పశ్యాద్రిజే  కిసలయం సురసాలజాతం పుంస్కోకిలాపలపనేన తుదన్తి భుక్తౌ ।
కీరాననే పరిపతన్త్యలయః ప్రకామం  జమ్బూఫలభ్రమజితశ్శుక  ఏష మూఢః ॥ ౨౬॥
పలాశకలికా భ్రమన్మధుపరాగసౌఖ్యాదసౌ
యథావిషయిణోఽమ్బికే సుకృతతర్షదుఃఖాకులాః  ॥ ౨౭॥
వృక్షాలమ్బితశ‍ృఙ్ఖలాసుచలితే  వైడూర్యమఞ్చే  శివ-
స్తద్వత్పుష్పకకాన్తిరాగవిలసన్మఞ్చస్థితా  సామ్బికా ।
డోలాడోలనకైర్వనే  విహరతస్స్వైరం  శివౌ సున్దరౌ
దేవీభిః కలితైస్సుచామరగణైస్సేవ్యౌ   చ వృత్తౌ తదా ॥ ౨౮॥
శ్రీచన్దనప్రభవసారవిలిప్తగాత్రౌ    చిక్రీడతుర్నగసుమోద్ధృతవాయుగన్ధైః    ।
నఖముఖవిఘటితదాడిమీఫలోద్యన్మణినిభబీజవరం దదాతి దేవీ ॥ ౨౯॥
స్వకరామ్బుజసంస్థకీరవక్త్రచ్ఛదనం   వీక్ష్య మహేశితుస్సహాసమ్ ।
కీరోఽపి శఙ్కరముఖాబ్జమవేక్ష్య  దేవీం నత్వా గిరా సమభియాచత బాలవాచా ॥ ౩౦॥
దేహీశ శఙ్కర విభో శశిఖణ్డచూడ  మాద్యద్రమాలకదలీఫలసారభఙ్గమ్   ।
ఆజ్ఞాపయేతి  తవ నామ వదామి శమ్భో విశ్వేశ చాత్తుమితి తస్య గిరా సహాసః ॥ ౩౧॥
ఇన్ద్రనీలమణికల్పితసౌధే  మఞ్చసంస్రుతశశిద్యుతికాన్తే  ।
తల్పకేఽధిశయితస్య పురారేః పాదపఙ్కజయుగం స్వకరాబ్జైః  ॥ ౩౨॥
రఙ్గమణ్డలగతా   ముహురమ్బా వీణయా వదతి శఙ్కరనామ ॥
రత్నోత్థామలసౌధభూమిషు  పురో దేవస్య దేవ్యాః పురో
రుద్రాణ్యో  నవయౌవనావృతకుచాః క్రీడన్తి   హల్లీసకైః   ।

మల్లీగుచ్ఛకచానతాననకరాః  ప్రోద్యజ్ఝణన్నూపురాః 
కైలాసాచలమౌలిగాస్సుమధురం  గాయన్తి నృత్యన్తి  చ ॥ ౩౩॥
॥ ఇతి శివరహస్యాన్తర్గతే  మాహేశ్వరాఖ్యే ఈశ్వరప్రోక్తం   కైలాసమౌలీవర్ణనమ్   ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౧౮ -

కైలాసమౌలీవర్ణనమ్   । ౧౬-౩౩॥

- .. shrIshivarahasyam . mAheshvarAkhyaH prathamAMshaH . adhyAyaH 18 -

kailAsamaulIvarNanam . 16-33..

Notes:

Description in this chapter is about the Mount Kailāsa peak కైలాసమౌలీ  that is Abode of

Śiva శివ and Devī దేవీ.
Śivarahasyam Aṃśaḥ-1 (Māheśvarākhya) శివరహస్యమ్ అంశః-౧ (మాహేశ్వరాఖ్య) has

several descriptions about Mount Kailāsa కైలాస  శైల  and Śiva శివ. Selected verses from

some of the chapters are presented here.

